
«ՀՀ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ՀՈՒԼԻՍԻ 15-Ի N 1169-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ
	Երևանի քաղաքապետարան
	
	01/129187-24 
07.08.2024

	[bookmark: _Hlk154665426]        Ի պատասխան Ձեր 26.07.2024 թվականի N 01/09.1/21953-2024 գրության՝   առաջարկում եմ «Հայաստանի Հանրապետության կառավարության 2021 թվականի հուլիսի 15-ի N 1169-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի 3-րդ կետում` «4-րդ կետում» բառերը փոխարինել «5-րդ կետում» բառերով, իսկ «ավելացնել» բառը՝ փոխարինել «լրացնել» բառով:
	
	Ընդունվել է, 3-րդ կետը խմբագրվել է:

	Կրթության տեսչական մարմին
	
	01/05.1/737-2024
31.07.2024

	 «Հայաստանի Հանրապետության կառավարության 2021 թվականի հուլիսի 15-ի N 1169-Ն որոշման մեջ փոփոխություններ և լրացումներ կատարելու մասին»  Հայաստանի Հանրապետության կառավարության որոշման նախագծի վերաբերյալ Հայաստանի Հանրապետության կրթության տեսչական մարմինը առաջարկություններ չունի։
	
	Ընդունվել է ի գիտություն:

	ՀՀ տարածքային կառավարման և ենթակառուցվածքների նախարարություն
	
	ԳՍ/15.3/25162-2024
06.08.2024

	«ՀՀ կառավարության 2021 թվականի հուլիսի 15-ի N 1169-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծը քննարկվել է ՀՀ մարզպետների աշխատակազմերի հետ։ Քննարկման արդյունքներով տեղեկացնում ենք, որ նախագծի վերաբերյալ սկզբունքային առարկություններ չունենք:
Միաժամանակ առաջարկում ենք.
1. նախագծի 3-րդ կետում «4-րդ կետում» բառը և թիվը փոխարինել «5-րդ կետում» բառով և թվով,
2. նախագծին կից ներկայացված հիմնավորման 2-րդ կետում «մարզպետարաններից» բառը փոխարինել «մարզպետների աշխատակազմերից» բառերով։
	
	Ընդունվել է:

	ՀՀ աշխատանքի և սոցիալական հարցերի նախարարություն
	
	ՆՄ/ԳԽ/24778-2024
06.08.2024

	«Հայաստանի Հանրապետության կառավարության 2021 թվականի հուլիսի 15-ի N 1169-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի (այսուհետ՝ նախագիծ) վերաբերյալ առաջարկում ենք հետևյալը.
ՀՀ կառավարության 2021 թվականի հուլիսի 15-ի N 1169-Ն որոշման (այսուհետ՝ որոշում) 2-րդ կետի 2-րդ ենթակետի համաձայն՝ սույն որոշման 1-ին կետով սահմանվող կարգի կիրառման արդյունքում պետական և համայնքային նախադպրոցական ուսումնական հաստատությունների մանկավարժական կազմի վարձատրության չափի ավելացման հնարավորության առաջացման դեպքում մանկավարժական կազմի վարձատրության չափի ավելացումն իրականացվում է վերջիններիս ատեստավորման արդյունքում:
Հարկ է նշել, որ նշված դրույթն ունի հստակեցման անհրաժեշտություն՝ հետագա տարընկալումներից խուսափելու նպատակով։ Մասնավորապես, եթե դրույթի նպատակն այն է, որ նախադպրոցական ուսումնական հաստատությունների մանկավարժական կազմի վարձատրության չափի ավելացումը հնարավոր լինի միայն ատեստավորման (նախագծի ընդունման դեպքում՝ «տարակարգի շնորհման») արդյունքում, ապա առաջարկում ենք ձևակերպումը տալ այդ ձևով։
Հակառակ պարագայում, կստացվի, որ նախադպրոցական ուսումնական հաստատությունների մանկավարժական կազմն ատեստավորման (նախագծի ընդունման դեպքում՝ «տարակարգի շնորհման») արդյունքում կարող է ստանալ վարձատրության չափի ավելացում միայն ֆինանսավորման հնարավորության առկայության դեպքում։
Միժամանակ առաջարկում ենք որոշման հավելվածի 2-րդ կետի 3-րդ ենթակետը շարադրել հետևյալ խմբագրությամբ.
«3) 2024 թվականի սեպտեմբերի 1-ից՝ ընտանիքի սոցիալական գնահատման համակարգում հաշվառված սոցիալապես անապահով ընտանիքների անապահովության գնահատման համակարգում հաշվառված անապահովության «20.00» միավորից բարձր անապահովության միավոր ունեցող ընտանիքների երեխաները.»։

	
	Ընդունվել է, կետը հանվել է նախագծից:





































Չի ընդունվել, նախատեսված ֆինանսավորման չափը նախատեսված է 28.00-ից բարձր սոցիալական անապահովության համակարգում հաշվառված ընտանիքների երեխաների համար:

	ՀՀ պաշտպանության նախարարություն
	
	ՊՆ/01/8467-2024
06.08.2024

	2024 թվականի հուլիսի 26-ի Ձեր N 01/09.1/21953-24 գրությամբ ներկայացված «Հայաստանի Հանրապետության կառավարության 2021 թվականի հուլիսի 15-ի N 1169-Ն որոշման մեջ փոփոխություններ և լրացումներ կատարելու մասին» Կառավարության որոշման նախագծի քննարկման արդյունքներով առաջարկում ենք նախագծի 2-րդ կետի 1-ին ենթակետում «համարվող» բառը փոխարինել «հանդիսացող» բառով, իսկ «ծնողի» բառից առաջ լրացնել «կամ ծառայողական պարտականությունները կատարելիս ստացած վնասվածքի կամ ձեռք բերած հիվանդության պատճառով ֆունկցիոնալության խորը կամ ծանր աստիճանի սահմանափակումով հաշմանդամության զինվորական կենսաթոշակ ստացող» բառերը:
	
	




Ընդունվել է:

*2025 թվականի հունվարի 27-ի Սոցիալական նախարարական կոմիտեի նիստի ժամանակ ներկայացված առաջարկի համաձայն՝ մինչև զինծառայողների երեխաներին վերաբերելի թվային վիճակագրության ամբողջացումը, նախագծից հանվել է 1-ին կետի 1-ին ենթակետով առաջարկվող կարգավորումը

	ՀՀ ներքին գործերի նախարարություն
	
	43/6/132689-24
06.08.2024

	Ի պատասխան Ձեր 26.07.2024թ. թիվ 01/09.1/21953-2024 գրության՝ ՀՀ ներքին գործերի նախարարությունում ուսումնասիրվել է «Հայաստանի Հանրապետության կառավարության 2021 թվականի հուլիսի 15-ի N 1169-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծը: Առաջարկվում է նախագծի 3-րդ կետում «4-րդ կետում» բառերը փոխարինել «5-րդ կետում» բառերով, քանի որ ՀՀ կառավարության 2021 թվականի հուլիսի 15-ի N 1169-Ն որոշմամբ հաստատված հավելվածում «պլանավորում և» բառերը նշված են ոչ թե 4-րդ, այլ՝ 5-րդ կետում։
	
	Ընդունվել է, կետը խմբագրվել է:

	ՀՀ ազգային անվտանգության ծառայություն
	
	11/1168
08.08.2024

	   «Հայաստանի Հանրապետության կառավարության 2021 թվականի հուլիսի 15-ի N 1169-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերնագրում կիրառված հապավումն առաջարկվում է բացել, իսկ 3-րդ կետում «4-րդ» թիվը փոխարինել «5-րդ» թվով:
	
	Ընդունվել է, կետը խմբագրվել է:

	ՀՀ ֆինանսների նախարարություն
	
	01/34-3/16963-2024
19.08.2024

	Նախագծով, ի թիվս այլ փոփոխությունների, առաջարկվում է ընդլայնել Կարգով սահմանվող շահառուների շրջանակը և 2024թ. սեպտեմբերի 1-ից պետական բյուջեից ֆինանսավորում նախատեսել նաև 0-2 տարեկան երեխաների հաշվով (Նախագծին կից հաշվարկի համաձայն՝ 10 խմբերի 195 երեխաների ֆինանսավորման գծով անհրաժեշտ ծախսը կկազմի՝ 4 ամսվա կտրվածքով՝ 27.7 մլն դրամ, տարեկան կտրվածքով՝ 83.0 մլն դրամ):
	Այդ կապակցությամբ հայտնում ենք, որ գրությամբ բարձրացված հարցը չի քննարկվել 2024թ. և 2025-2027թթ. բյուջետային գործընթացների շրջանակներում, հետևաբար այդ գծով միջոցներ նախատեսված չեն ինչպես ՀՀ 2024 թվականի պետական բյուջեով, այնպես էլ՝ ՀՀ կառավարության 2024 թվականի հուլիսի 4-ի «Հայաստանի Հանրապետության 2025-2027 թվականների պետական միջնաժամկետ ծախսերի ծրագիրը հաստատելու մասին» N 1064-Ն որոշմամբ: Հետևաբար, Նախագծի ընդունումը կհանգեցնի լրացուցիչ ծախսային պարտավորությունների ընթացիկ և առաջիկա տարիների համար: Միաժամանակ հայտնում ենք, որ բարձրացված հարցի կապակցությամբ ՀՀ կրթության, գիտության, մշակույթի և սպորտի նախարարության (այսուհետ՝ Նախարարություն) կողմից 2025թ. համար բյուջետային հայտ չի ներկայացվել: 
Այս համատեքստում հարկ է նշել, որ Նախարարության կողմից դեռևս 07.05.2024թ. №01/17.1/13621-2024 գրությամբ առաջարկվել էր ՀՀ կառավարության պահուստային ֆոնդից 322.9 մլն դրամ հատկացնել ՀՀ 2024 թվականի պետական բյուջեի «1238.  Նախադպրոցական կրթություն» ծրագրի «12001. Սոցիալական որոշ խմբերի 1.5-5 տարեկան երեխաների նախադպրոցական կրթության ապահովում» միջոցառմանը (այսուհետ՝ Միջոցառում)՝ պայմանավորված Երևանի քաղաքապետարանի ենթակայության նախադպրոցական ուսումնական հաստատություններում ընդգրկված, Կարգով սահմանված շահառու հանդիսացող երեխաների փաստացի թվաքանակների ավելացմամբ: Հարկ է նշել, որ ՀՀ 2024թ. պետական բյուջեով Միջոցառման գծով ծախսերը ծրագրավորվել են՝ հիմք ընդունելով ՀՀ կառավարության 15.07.2021թ. N 1169-Ն որոշմամբ (այսուհետ՝ Որոշում) սահմանված շահառուների գծով Նախարարության կողմից ներկայացված տվյալները: Նկատի ունենալով այն հանգամանքը, որ Նախարարության կողմից էապես թերագնահատվել է շահառուների թվաքանակը, ՀՀ ֆինանսների նախարարության կողմից առաջարկվել է գնահատել և ՀՀ ֆինանսների նախարարություն տրամադրել տեղեկատվություն՝ Հանրապետության բոլոր նախադպրոցական ուսումնական հաստատությունների գծով շահառուների և պահանջվելիք ծախսերի իրական կարիքների վերաբերյալ:
Չնայած  Նախարարության կողմից դեռևս չի ստացվել վերը նշված տեղեկատվությունը, սակայն ակնհայտ է, որ շահառուների թվաքանակի առկա թերագնահատման պարագայում Որոշման ընդունմամբ շահառուների շրջանակի ընդլայնումը ենթադրում է հավելյալ բյուջետային ծախսեր և զգալի ֆիսկալ ռիսկեր: 
Հիմք ընդունելով վերոգրյալը և հաշվի առնելով ՀՀ պետական բյուջեում հավելյալ ռեսուրսների սահմանափակության հանգամանքը՝ առաջարկում ենք հստակեցնել ոլորտային/ծախսային առաջնահերթությունները, զերծ մնալ բյուջետային քննարկումներից դուրս լրացուցիչ ծախսային պարտավորությունների ստանձնումից,  Նախագծից հանել 0-2 տարեկանների ֆինանսավորման վերաբերյալ դրույթը և դրան անդրադառնալ առաջիկա տարիների հարկաբյուջետային հնարավորությունների հստակեցման պարագայում:
	
	· Սոցանապահով համար պետական բյուջեով նախատեսված է 480 331 500 ՀՀ դրամ: Սույն միջոցառումը նախագծով տեղափոխվում է 2026 թվական: Նոյեմբերից 0-2 տարեկանների խմբերի գործարկման դեպքում կպահանջվի 12.771.000 ՀՀ դրամ
կանխատեսվում է, որ մինչև տարեվերջ կպահանջվի 1.600.000.000 ՀՀ դրամ:
· Հետևաբար, միջոցառման ներդրման համար լրացուցիչ ֆինանսական միջոցների անհրաժեշտությունը բացակայում է:


	Նախագծի 3-րդ կետով առաջարկվում է նաև Որոշմամբ հաստատված Կարգի 4-րդ կետում «պլանավորում և» բառերից հետո ավելացնել «մինչև հունվարի 30-ը» բառերը: 
	Այս կապակցությամբ հայտնում ենք, որ Կարգի 5-րդ կետի համաձայն՝ (Նախագծում նշված 4-րդ կետի փոխարեն) ՀՀ կրթության, գիտության, մշակույթի և սպորտի նախարարությունը, սաների թվաքանակի վերաբերյալ ՀՀ տարածքային կառավարման և ենթակառուցվածքների նախարարության կողմից ստացված տեղեկատվության հիման վրա, պլանավորում և համապատասխան միջոցներ է նախատեսում ՀՀ պետական բյուջեի հաջորդ տարվա նախագծում: Հիմք ընդունելով պետական բյուջեի նախագծի կազմման բյուջետային գործընթացով սահմանված ժամկետները՝ առաջարկում ենք Նախագծից հանել 3-րդ կետը, այն է՝ ծախսերի նախատեսման վերաբերյալ ժամկետային սահմանափակումը: 
	
	Ընդունվել է, նախագծից հանվել է ծախսերի նախատեսման վերաբերյալ 3-րդ կետը:

	Արդարադատության նախարարություն
	
	/27.3/42160-2024
21.10.2024 թ.

	«Հայաստանի Հանրապետության կառավարության 2021 թվականի հուլիսի 15-ի N 1169-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ (այսուհետ՝ Նախագիծ) 1-ին կետի 1-ին ենթակետով նախատեսվում է Հայաստանի Հանրապետության կառավարության 2021 թվականի հուլիսի 15-ի N 1169-Ն որոշման (այսուհետ՝ Որոշում) հավելվածի 2-րդ կետի 2-րդ ենթակետում «զինծառայող ծնողի» բառերը փոխարինել «Զինվորական ծառայության և զինծառայողի կարգավիճակի մասին» օրենքով  զինծառայող հանդիսացող (բացառությամբ՝ զինծառայողներին հավասարեցված անձանց) ծնողի» բառերով:
Սույն դեպքում, պարզ չէ, թե ինչով է պայմանավորված զինծառայողներին հավասարեցված անձանց մասով բացառության նախատեսումը:
Այսպես, «Զինվորական ծառայության և զինծառայողի կարգավիճակի մասին» օրենքի 72-րդ հոդվածի 2-րդ մասով սահմանված է, թե ովքեր են հանդիսանում զինծառայողներին հավասարեցված անձինք, որոնց վրա նաև տարածվում է նշված օրենքի 6-րդ բաժնի զինծառայողների դրամական ապահովությանը և սոցիալական ապահովությանը վերաբերող դրույթները:
Այս առումով, հարկ է անդրադառնալ նաև անձի նկատմամբ խտրական վերաբերմունքի վերաբերյալ Սահմանադրական դատարանի հայտնած իրավական դիրքորոշումներին, մասնավորապես՝ Սահմանադրական դատարանը խտրականության արգելման սկզբունքի շրջանակներում թույլատրելի է համարում օբյեկտիվ հիմքով և իրավաչափ նպատակով պայմանավորված ցանկացած տարբերակված մոտեցում: Խտրականության արգելման սկզբունքը չի նշանակում, որ միևնույն կատեգորիայի անձանց շրջանակում ցանկացած տարբերակված մոտեցում կարող է վերածվել խտրականության: Խտրականության սկզբունքի խախտում է այն տարբերակված մոտեցումը, որը զուրկ է օբյեկտիվ հիմքից և իրավաչափ նպատակից (ՍԴՈ-881), խտրականությունն առկա է այն դեպքում, երբ նույն իրավական կարգավիճակի շրջանակներում այս կամ այն անձի կամ անձանց նկատմամբ դրսևորվում է տարբերակված մոտեցում, մասնավորապես՝ նրանք զրկվում են այս կամ այն իրավունքներից, կամ դրանք սահմանափակվում են, կամ ձեռք են բերում արտոնություններ (ՍԴՈ-1224):
Վերոգրյալից ելնելով, գտնում ենք, որ լրացուցիչ հիմնավորման կարիք ունի Նախագծի 1-ին կետի 1-ին ենթակետով զինծառայողներին հավասարեցված անձանց մասով բացառության նախատեսումը: 
	
	Ընդունվել է. ենթակետը խմբագրվել է

*2025 թվականի հունվարի 27-ի Սոցիալական նախարարական կոմիտեի նիստի ժամանակ ներկայացված առաջարկի համաձայն՝ մինչև զինծառայողների երեխաներին վերաբերելի թվային վիճակագրության ամբողջացումը, նախագծից հանվել է 1-ին կետի 1-ին ենթակետով առաջարկվող կարգավորումը

	Նախագծի 1-ին կետի 2-րդ ենթակետի ա. պարբերությամբ նախատեսվում է Որոշման հավելվածի 2-րդ կետի 3-րդ ենթակետում «2024» թիվը փոխարինել «2026» թվով:
Սույն դեպքում, գտնում ենք, որ նշված կարգավորումը խնդրահարույց է, քանի որ 2024 թվականի սեպտեմբերի 1-ից ընտանիքի սոցիալական գնահատման համակարգում հաշվառված սոցիալապես անապահով ճանաչված ընտանիքների երեխաների համար արդեն իսկ գործում է նշված դրույթը, և Նախագծով նշված շահառուների համար պետական բյուջեի միջոցների հաշվին ֆինանսավորումը 2026 թվականի սեպտեմբերի 1-ից նախատեսելը կվատթարացնի վերջիններիս իրավական կարգավիճակը:
Վերոգրյալից ելնելով՝ անհրաժեշտ է Նախագծով նախատեսել անցումային դրույթ, որով կսահմանվի որ նշված փոփոխությունը չի տարածվի 2024 թվականի սեպտեմբերի 1-ից մինչև սույն որոշման ուժի մեջ մտնելը ծագած իրավահարաբերությունների վրա:
Միաժամանակ, հիմք ընդունելով «Նորմատիվ իրավական ակտերի մասին» օրենքի 23-րդ հոդվածի 2-րդ մասը, համաձայն որի՝ նորմատիվ իրավական ակտն ընդունելու իրավասություն ունեցող մարմինը պարտավոր է նախատեսել նորմատիվ իրավական ակտի ուժի մեջ մտնելու ավելի ուշ ողջամիտ ժամկետ, բացառությամբ սույն հոդվածի 4-րդ մասով սահմանված նորմատիվ իրավական ակտերի, եթե ակտով սահմանվում են այնպիսի իրավակարգավորումներ, որոնց համար անհրաժեշտ է հիմնավոր ժամանակահատված, որը հնարավորություն կտա հասցեատիրոջը իր վարքագիծը համապատասխանեցնելու սահմանված պահանջներին, կամ սահմանված իրավակարգավորումները վատթարացնում են անձի իրավական վիճակը՝ անհրաժեշտ է Նախագծի ուժի մեջ մտնելու ժամկետը վերանայել:
	
	Չի ընդունվել. դիտարկումն ի գիտություն ընդունելով, միաժամանակ հարկ է նշել, որ սույն փոփոխությամբ ծրագրի վերջնական նպատակի իրականացման համար  նույն թիրախային խմբի համար կկիրառվի միասնական  մոտեցում, որը կհանգեցնի շահառու խմբի բոլոր անդամների համաժամանակյա ընդգրկում՝ պետական բյուջեի միջոցներից ֆինանսավորման սկզբունքով՝ բացառելով անարդյունավետ տեղաբաշխումը և հիմնվելով կրթական համակարգի սոցիալական արդարության ապահովման սկզբունքի վրա::

	Նախագծի 1-ին կետի 3-րդ ենթակետով Որոշման հավելվածի 2-րդ կետում լրացվող նոր 4-րդ ենթակետով նախատեսվում է, որ հաստատությանը պետական բյուջեից մեկ սանի հաշվարկով ֆինանսավորումն իրականացվում է հետևյալ խմբերի սաների համար՝ 2024 թվականի սեպտեմբերի 1-ից՝ 0-2 տարեկան երեխաները:
Սույն դեպքում պարզ չէ, թե ինչով է պայամանավորված պետական բյուջեից մեկ սանի հաշվարկով ֆինանսավորումն իրականացնել 0-ից 2 տարեկան երեխաների համար, այն պարագայում, երբ Հայաստանի Հանրապետության կրթության մինչև 2030 թվականի զարգացման պետական ծրագիրը» հաստատելու մասին» օրենքի Հավելվածի 86-րդ կետի 4-րդ ենթակետի համաձայն՝ ծրագրի իրականացումը կապահովի 2030 թվականի հետևյալ արդյունքային շրջանակը. բոլոր խոշորացված համայնքներում կգործեն մսուրի ծառայություններ: Իսկ «Նախադպրոցական կրթության մասին» օրենքի 20-րդ հոդվածի 2-րդ մասի 1-ին կետի համաձայն՝ նախադպրոցական ուսումնական հաստատություններն ըստ տեսակների լինում են՝ մսուր՝ 0-3 տարեկանների ընդգրկմամբ:
Վերոգրյալից ելնելով՝ գտնում ենք, որ Նախագծի 1-ին կետի 3-րդ ենթակետն ունի լրացուցիչ հիմնավորման և վերանայման կարիք:
Միաժամանակ, անդրադառնալով «Նորմատիվ իրավական ակտերի մասին» օրենքի 28-րդ հոդվածի 2-րդ մասին, համաձայն որի՝ Սահմանադրության 73-րդ հոդվածին համապատասխան` անձի իրավական վիճակը վատթարացնող օրենքները և այլ իրավական ակտերը հետադարձ ուժ չունեն, իսկ անձի իրավական վիճակը բարելավող օրենքները և այլ իրավական ակտերը հետադարձ ուժ ունեն, եթե դա նախատեսված է այդ ակտերով՝ առաջարկում ենք Նախագծի 1-ին կետի 3-րդ ենթակետով լրացվող կարգավորման համար նախատեսել անցումային դրույթ:
	
	Չի ընդունվել. լրացումը պայմանավորված է ՀՀ կառավարության 2023 թվականի մարտի 16-ի           N 351-Լ որոշմամբ հաստատված՝ «Հայաստանի Հանրապետության կրթության մինչև 2030 թվականի զարգացման պետական ծրագիրը» հաստատելու մասին» օրենքից բխող գործողությունների ծրագրի 3.1.5.՝ «Պետական բյուջեից համայնքային մանկապարտեզներում 0-2 տարեկան երեխաների խմբերի ֆինանսավորում` ապահովելով բոլոր խոշորացված համայնքներում մսուրի ծառայությունների հասանելիություն» միջոցառման կատարմամբ:
Համայնքային նախադպրոցական հաստատությունների մոտ 30 %-ում (քաղաքային բնակավայրերու) գործում են կրտսեր առաջին (2-3 տարեկաններ)  տարիքային խմբեր՝ համայնքային միջոցների հաշվին: 

	Նախագծի 1-ին կետի 2-րդ ենթակետում «3-րդ ենթակետում» բառերից առաջ անհրաժեշտ է լրացնել «2-րդ կետի» բառերը, իսկ նշված ենթակետի ա. պարբերության «ունեցող» բառից հետո կիրառվող «,» կետադրական նշանն անհրաժեշտ է հանել:
	
	Ընդունվել է

	Նախագծի 1-ին կետի «ՀՀ» հապավումից առաջ նախատեսված չակերտն անհրաժեշտ է հանել, իսկ «ՀՀ» հապավումը փոխարինել «Հայաստանի Հանրապետության» բառերով:
Բացի այդ, Նախագծի 1-ին կետի «(այսուհետ՝ որոշում)» բառերն անհրաժեշտ է հանել, քանի որ հետագայում չի կիրառվում:
	
	Ընդունվել է

	Վարչապետի աշխատակազմ
	
	15.11.2024 թ.
02/11/39190-2024

	Լրացուցիչ քննարկման և հիմնավորման ենթակա ենք համարում նախագծի 1-ին կետի 2-րդ ենթակետով առաջարկվող կարգավորումը, ըստ որի ընտանիքի սոցիալական գնահատման համակարգում հաշվառված սոցիալապես անապահով ճանաչված ընտանիքների երեխաների նախադպրոցական կրթությունը պետական բյուջեի հաշվին 2024 թվականի սեպտեմբերի 1-ի փոխարեն իրականացվելու է 2026 թվականի սեպտեմբերի 1-ից այն պարագայում, երբ ընթացիկ տարվա բյուջեում այդ նպատակով համապատասխան միջոցներ նախատեսված են (տես ամփոփաթերթը): Նախագծի հիմնավորման մեջ սույն փոփոխության մասով հղում է կատարվում «Պետության կողմից միասնական քաղաքականության իրականացման նպատակով նախադպրոցական կրթության ոլորտում իրականացվող սոցիալական ծրագրերի վերանայման անհրաժեշտությանը», սակայն հասկանալի չէ, թե այն ինչ իրավական ակտով է ձևակերպված և միասնական քաղաքականության որ դրույթից է բխում առաջարկվող փոփոխությունը: Նաև հարկ է նկատի ունենալ, որ Կառավարության 2021 թվականի հուլիսի 15-ի N 1169-Ն որոշմամբ հաստատված ֆինանսավորման կարգի 2-րդ կետի 3-րդ ենթակետով սահմանված ժամկետը (2024 թվականի սեպտեմբերի 1) լրացել է և ընտանիքի սոցիալական գնահատման համակարգում հաշվառված սոցիալապես անապահով ճանաչված ընտանիքների երեխաների նախադպրոցական կրթությունը պետական բյուջեի հաշվին արդեն իսկ պետք է մեկնարկած լիներ, հետևաբար նախագծով առաջարկվող կարգավորումը խնդրահարույց է առերևույթ վատթարացնող նորմ դիտարկվելու առումով:
	
	Ընդունվել է գիտություն.
Միևնույն ժամանակ միջոցառան կատարման ժամկետի տեղափոխումը պայմանավորված է բյուջեում նախատեսված ֆինանսական միջոցների վերանայման պահանջով:
Նախադպրոցական կրթության ոլորտում իրականացվող սոցիալական աջակցության ծրագրերը ամրագրված են ՀՀ կառավարության 2023 թվականի մարտի 16-ի N 351-Լ որոշմամբ հաստատված՝ «Հայաստանի Հանրապետության կրթության մինչև 2030 թվականի զարգացման պետական ծրագիրը» հաստատելու մասին» օրենքից բխող գործողությունների ծրագրում («Նախադպրոցական կրթություն» բաժնի 2.1.1, 2.1.2 կետեր)

	1) հղում է կատարվում աշխատանքի և սոցիալական հարցերի նախարարության կողմից իրականացվող և սոցիալական աջակցության քաղաքականությունն առավել հասցեական և արդյունավետ դարձնելուն միտված  «Ընտանիքների անապահովության գնահատման նոր համակարգի» ներդրման գործընթացին, սակայն հասկանալի չէ, թե այն ինչով է շաղկապվում սույն նախագծին՝ մասնավորապես նկատի ունենալով նախագծի վերաբերյալ վերոհիշյալ նախարարության առաջարկությունը չընդունելու հանգամանքը (տես ամփոփաթերթը),
2) նշվում է, որ «որոշման նախագծի ընդունմամբ լրացուցիչ ֆինանսական միջոցների անհրաժեշտություն և պետական բյուջեի եկամուտներում և ծախսերում փոփոխություն չի նախատեսվում», մինչդեռ նախագծի ֆինանսական ապահովվածության վերաբերյալ ֆինանսների նախարարությունն էական առարկություններ և բացասական դիրքորոշում է ներկայացրել:
	
	Չի ընդունվել. 
1) Աշխատանքի և սոցիալական նախարարության կողմից առաջարկ է ստացվել  անվճար նախադպրոցական կրթություն ստանալու հնարավորություն ամրագրել նաև սոցիալապես անապահով ընտանիքների անապահովության գնահատման համակարգում հաշվառված անապահովության «20.00» միավորից բարձր անապահովության միավոր ունեցող ընտանիքների երեխաների համար, ինչը չի ընդունվել՝ հաշվի առնելով, որ միջոցառումը կհանգեցնի պետական բյուջեի ծախսերի զգալի ավելացման, ինչը 2025-2027թ.թ. միջնաժամկետ ծախսերի ծագրերում ներառված չէ.
Ֆինանսների նախարարության առարկության վերաբերյալ ամփոփաթերթում առկա է հաշվարկ-հիմնավորում: 

	Վարչապետի աշխատակազմից աշխատանքային կարգով ստացված առաջարկներ
	
	11.12.2024 և 12.12.2024 թվական

	Առաջարկվել է նախագծի առաջին կետի 3-րդ ենթակետով սահմանել գործողության հստակ ժամկետ և խմբերի սահմանափակման մասին կարգավորում: 
	
	Ընդունվել է: Կետը խմբագրվել է:

	Սոցիալական նախարարական կոմիտեի նիստի ժամանակ ներկայացված դիտարկումներ
	
	16.12.2024 թ.
02/11/43193-2024

	Արդարադատության նախարարի տեղակալ Տիգրան Դադունցի դիտարկման հիման վրա նախագծում կնախատեսվի անցումային դրույթ, որով կսահմանվի, որ ընտանիքի սոցիալական գնահատման համակարգում հաշվառված սոցիալապես անապահով ճանաչված ընտանիքների երեխաների նախադպրոցական կրթությունը պետական բյուջեի հաշվին, 2024 թվականի սեպտեմբերի 1-ի փոխարեն, 2026 թվականի սեպտեմբերի 1-ից իրականացվելու մասով առաջարկվող փոփոխությունը չի տարածվի 2024 թվականի սեպտեմբերի 1-ից մինչև սույն որոշման ուժի մեջ մտնելը ծագած իրավահարաբերությունների վրա:
	
	Պայմանավորված միջոցառման իրականացման համար նախատեսված ֆինանսական միջոցների կրճատմամբ՝ ծրագիրը սեպտեմբերի մեկից չի մեկնարկել, որևէ շահառուի ֆինանսավորում պետական բյուջեի հաշվին չի իրականացվել, հետևաբար անցումային դրույթ նախատեսելու անհրաժեշտությունը բացակայում է:

	Ֆինանսների նախարարի տեղակալ Վահան Սիրունյանի առաջարկությամբ՝ կքննարկվի նախագծի 1- ին կետի 3-րդ ենթակետով նախատեսվող ժամկետը առավելագույնը մինչև 2026 թվականի դեկտեմբերի 31-ը նախատեսելու կամ կարգավորումն ընդհանրապես հանելու հարցը:
	
	Դիտարկումն ընդունվել է, նախագծի 1-ին կետի 3-րդ ենթակետը խմբագրվել է: Քանի որ 0-2 տարեկանների ընդգրկումը նախադպրոցական կրթության մեջ 2025 թվականի սեպտեմբերի 1-ից մեկնարկելու համար անհրաժեշտ են նախապատրաստական աշխատանքներ, որոնք արդեն իսկ մեկնարկել են, և պահանջում են ֆինանսավորում միջոցառման շրջանակներում, նպատակահարմար է գործընթացը մեկնարկել 2025 թվականի հունվարի մեկից և պետական ֆինանսավորմամբ իրականացնել մինչև 2026 թվականի դեկտեմբերի 31-ը ներառյալ:

	Արդարադատության նախարարություն
	
	19.12.2024 թ.
/27.3/51884-2024

	Չնայած Նախագծի հիմնավորմամբ և ամփոփաթերթով հայտնած դիրքորոշմանը, առ այն, որ պետության կողմից միասնական քաղաքականության վարման նպատակով նախադպրոցական կրթության ոլորտում իրականացվող սոցիալական ծրագրերի վերանայման անհրաժեշտություն է առաջացել, մասնավորապես՝ նախատեսվում է ՀՀ կառավարության 2021 թվականի հուլիսի 15-ի N 1169-Ն որոշմամբ հաստատված «Նախադպրոցական ուսումնական հաստատությունների՝ պետական բյուջեից մեկ սանի հաշվարկով ֆինանսավորման կարգի» 2-րդ կետի 3-րդ ենթակետով սահմանված շահառուների՝ պետական բյուջեի միջոցների հաշվին ֆինանսավորումը նախատեսել 2026 թվականի սեպտեմբերի 1-ից: Վերոգրյալով պայմանավորված՝ ընտանիքի սոցիալական գնահատման համակարգում հաշվառված սոցիալապես անապահով ճանաչված ընտանիքների երեխաների նախադպրոցական կրթությունը պետական բյուջեի հաշվին իրականացնելու գործընթացը չի մեկնարկել: Հետևաբար որևէ շահառուի ֆինանսավորում պետական բյուջեի հաշվին չի իրականացվել՝ այնուամենայնիվ գտնում ենք, որ անհրաժեշտ է Նախագծով նախատեսել անցումային դրույթ, որով կսահմանվի որ նշված փոփոխությունը չի տարածվի 2024 թվականի սեպտեմբերի 1-ից մինչև սույն որոշման ուժի մեջ մտնելը ծագած իրավահարաբերությունների վրա:
	
	Ընդունվել է

	Ֆինանսների նախարարություն
	
	25.12.2024 թ.
01/34-3/27080-2024

	ՀՀ ֆինանսների նախարարության կողմից նիստի ընթացքում առաջարկվել է ընդհանրապես հանել տվյալ դրույթը կամ, հակառակ պարագայում, կառավարության կողմից ստանձնվող պարտավորությունը սահմանափակել փորձնական ծրագրի շրջանակներում՝ խիստ սահմանափակ շահառուների շրջանակով և ժամկետով: Այդ առումով, գտնում ենք, որ հարցը կարիք ունի խորքային քննարկման և, հետևաբար, առաջարկում ենք նախագծից հանել 0-2 տարեկան երեխաների ֆինանսավորման վերաբերյալ դրույթը և դրան անդրադառնալ համապատասխան քննարկումների արդյունքներով: 
Իսկ եթե, այնուամենայնիվ, համաձայնություն լինի այն մասով, որ հարցը բավարար չափով քննարկված է և վերջինիս վերաբերյալ կարող է կայացվել որոշում, ապա այդ պարագայում առաջարկում ենք նախագծում նշել, որ այն փորձնական ծրագիր է և հստակեցնել նաև 0-2 տարեկանների մասով 10 խմբերի շահառուների ընտրության չափանիշները (մարզերի բնակավայրեր, սոցիալական կարգավիճակ, դիմելիություն և այլն):

	
	Ընդունվել է.
Օրենսդրական փոփոխության անհրաժեշտությունը բխում է ՀՀ կառավարության 2023 թվականի մարտի 16-ի N 351-Լ որոշմամբ հաստատված՝ «Հայաստանի Հանրապետության կրթության մինչև 2030 թվականի զարգացման պետական ծրագիրը» հաստատելու մասին» օրենքից բխող գործողությունների ծրագրի «Նախադպրոցական» բաժնի՝ «Պետական բյուջեից համայնքային մանկապարտեզներում 0-2 տարեկան երեխաների խմբերի ֆինանսավորում` ապահովելով բոլոր խոշորացված համայնքներում մսուրի ծառայությունների հասանելիություն» միջոցառման ապահովման պահանջից: Այդ ուղղությամբ նախապատրաստական աշխատանքներն արդեն իսկ մեկնարկել են: Ծրագիրը փորձնական է, Կոմիտեում ներկայացված առաջարկների հիման վրա միջոցառումը նախագծում  ներկայացված է սահմանափակ ժամկետով՝ մինչև 2026 թ. ներառյալ:
Շահառուների ընտրության չափանիշները կսահմանվեն սաների ընտրության կարգում:

	Սոցիալական նախարարական կոմիտեի նիստի ժամանակ ներկայացված դիտարկումներ
	
	13.01.2025 թ.
02/11/835-2025

	Ֆինանսների նախարար Վահե Հովհաննիսյանի առաջարկությամբ նախագծում կնշվի, որ 0-2 տարեկան երեխաներին մատուցվող մսուրի ծառայությունները պետական բյուջեից ֆինանսավորելը փորձարարական ծրագիր է.
	
	Ընդունվել է

	Փոխվարչապետ Տիգրան Խաչատրյանի առաջարկությամբ՝ նախագիծը կներկայացվի թվային վիճակագրությամբ՝ կարգավորման առարկայի նպատակահարմարությունն առավել տեսանելի դարձնելու համար.
	
	Ընդունվել է

	Արդարադատության նախարարի տեղակալ Տիգրան Դադունցի դիտարկման համաձայն՝ կխմբագրվի ամփոփաթերթը՝ այն համապատասխանեցնելով նախագծի կարգավորումներին.
	
	Ընդունվել է

	Վարչապետի աշխատակազմի ղեկավարի տեղակալ Զարուհի Մաթևոսյանի առաջարկությամբ հիմնավորման մեջ անդրադարձ կկատարվի 0-2 տարեկան երեխաների` թվով 10 խմբերի ընտրության հարցին.
	
	Ընդունվել է

	Զինծառայողների երեխաներին վերաբերելի կարգավորումն աշխատանքային կարգով կքննարկվի փոխվարչապետ Տիգրան Խաչատրյանի մոտ, և ըստ քննարկման արդյունքների՝ անհրաժեշտության դեպքում կլրամշակվի նախագիծը.
	
	Ընդունվել է:
Համաձայն աշխատանքային կարգով ձեռք բերված պայմանավորվածության՝ նախագիծը կքննարկվի Սոցիալական նախարարական կոմիտեի նիստի ժամանակ:
*2025 թվականի հունվարի 27-ի Սոցիալական նախարարական կոմիտեի նիստի ժամանակ ներկայացված առաջարկի համաձայն՝ մինչև զինծառայողների երեխաներին վերաբերելի թվային վիճակագրության ամբողջացումը, նախագծից հանվել է 1-ին կետի 1-ին ենթակետով առաջարկվող կարգավորումը

	Սոցիալական նախարարական կոմիտեի նիստի ժամանակ ներկայացված առաջարկ
	
	27.01.2025 թ.


	Մինչև զինծառայողների երեխաներին վերաբերելի թվային վիճակագրության ամբողջացումը նախագծից հանել 1-ին կետի 1-ին ենթակետով առաջարկվող կարգավորումը:
	
	Ընդունվել է:







